
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 9 DE XANEIRO DE 2020,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

= Decreto polo que se dispon do cese como secretario xeral da Presidencia de Manuel
Galdo Pérez.

= Decreto polo que se dispon do cese como director xeral do Gabinete da Presidencia
de Alvaro Pérez Lopez.

= Decreto polo que se nomea secretario xeral da Presidencia a Alvaro Pérez Lépez

= Decreto polo que se nomea directora xeral do Gabinete da Presidencia a Marta
Varela Pazos.

CONSELLERIA DE MEDIO AMBIENTE

= Decreto polo que se modifica o Decreto 274/2001, do 27 de setembro, polo que se
aproba o Plan de ordenacion dos recursos naturais do Parque Natural do Monte Aloia
e polo que se aproba o Il Plan reitor de uso e xestion do Parque Natural do Monte
Aloia.

= Decreto de inspeccion ambiental de Galicia.
ACORDOS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

= Acordo polo que se aproba o Plan anual da cooperacion galega para o
desenvolvemento 2020.

INFORMES
CONSELLERIA DE ECONOMIA E INDUSTRIA
= |Informe sobre as convocatorias de axudas aos parques empresariais de Galicia

destinadas a habilitacion e mellora das suUas infraestruturas, a creacion de viveiros

industriais de empresas e ao reforzo e extension das redes de distribucion eléctrica
gue dan servizo aos parques.

= Informe sobre as axudas para a dixitalizacion do tecido empresarial galego e o
desenvolvemento da industria 4.0.

CONSELLERIA DE EDUCACION, UNIVERSIDADE E FORMACION PROFESIONAL
= Informe sobre Galicia como referente na escola inclusiva.
CONSELLERIA DO MEDIO RURAL

» Informe sobre o Plan de transferencia tecnoloxica para o apoio as actividades de
demostracién e de informacion ao agro galego.

O CONSELLO DA XUNTA ACORDA O CESE DO SECRETARIO XERAL DA
PRESIDENCIA, MANUEL GALDO PEREZ, E O NOMEAMENTO PARA ESTE
CARGO DE ALVARO PEREZ LOPEZ

» Galdo Pérez deixa o cargo a peticion propia

O Consello da Xunta de Galicia acordou na sta xuntanza de hoxe o cese do secretario xeral
da Presidencia, Manuel Galdo Pérez, a peticion propia e despois dunha longa experiencia no
Goberno. O presidente da Xunta, Alberto Nufiez Feijéo, destacou o seu desempefio nestes
anos como director xeral de Politica Financeira e Tesouro e, posteriormente, como
secretario xeral da Presidencia.

Feijoo tamén explicou que o Consello da Xunta aprobou hoxe o decreto que nomea a Alvaro
Pérez Lépez como novo secretario xeral da Presidencia. Ata o de agora e, desde 2009,
exercia como director xeral do Gabinete da Presidencia da Xunta. Nado na Corufia en 1973,
é licenciado en Dereito e diplomado en Empresariais e master en Dereito Comunitario.

O presidente da Xunta destacou a sua traxectoria desde 2003, cando era asesor
parlamentario da Conselleria de Politica Territorial, Obras Publicas e Vivenda. Previamente
foi asesor da Conselleria de Medio Ambiente e profesor de Dereito Ambiental na Escola de
Préactica Xuridica de Santiago.

O CONSELLO DA XUNTA ACORDA O NOMEAMENTO DE MARTA VARELA
PAZOS COMO DIRECTORA XERAL DO GABINETE DA PRESIDENCIA

= Ata o de agora Varela Pazos era xefa de Comunicacién do presidente

O Consello da Xunta aprobou hoxe o decreto que nomea a Marta Varela Pazos como nova
directora xeral do Gabinete da Presidencia para cubrir a vacante que deixa Alvaro Pérez
Lopez.

Nacida en Santiso en 1983, esta licenciada en Xornalismo foi, desde 2013, a xefa de
comunicacion do presidente. Previamente—desde maio de 2009— xa formaba parte do
equipo de comunicacion da Presidencia. Ademais, ten experiencia en diferentes medios de
comunicacion como Cope ou Europa Press.

A XUNTA APROBA O PLAN REITOR DE USO E XESTION DO PARQUE
NATURAL MONTE ALOIA QUE FIXA AS LINAS DE ACTUACION DURANTE A
PROXIMA DECADA PARA CONSERVAR E DIFUNDIR OS SEUS VALORES
NATURAIS

= Con este son xa catro os instrumentos de ordenacién que reciben o visto e
prace do Consello no ultimo ano, despois da aprobacién dos PRUX do Parque
Nacional Maritimo-Terrestre das lllas Atlanticas, do Parque Natural Serra da
Encifia da Lastra e do Parque Natural do Invernadeiro

= Ademais do obxectivo xeral de preservar, mellorar e dar a cofiecer os valores
naturais e ecoldxicos deste espazo, o documento tamén fixa metas como
converter o monte Aloia nun bo exemplo de xestion da auga e dos seus habitats
ou dunha xestidn forestal compatible coa conservacién da biodiversidade

= Desenvolverase a través de catro programas de actuacion que levaran consigo
un plan econdémico-financeiro durante os seus 10 anos de vixencia

= Durante as duas primeiras anualidades, o orzamento para a execucién do PRUX
do monte Aloia ascendera a 200.000 euros

O Consello da Xunta de Galicia deulle esta mafi4 o visto e prace ao decreto de aprobacion
do novo Plan reitor de uso e xestion (PRUX) do Parque Natural do Monte Aloia, un
instrumento de ordenacion especifico no cal se detallan os obxectivos e criterios principais
para seguir & hora de xestionar os distintos aproveitamentos, tanto publicos como privados,
gue se poidan facer deste espazo natural.

Cunha vixencia de 10 anos, este é o segundo PRUX co que conta o monte Aloia, xa que o
anterior fora aprobado en 2009. O Goberno galego responde asi & necesidade de dotar este
parque dun instrumento de xestibn propio, moderno e actualizado que desenvolva as
directrices recollidas no seu Plan de ordenacion dos recursos naturais (PORN) e que
estableza & vez as previsidéns de actuacion da Administracion dentro do seu ambito.

A aprobacion deste decreto, ademais, enmarcase no proceso de actualizacion normativa
gue impulsou a Xunta nos ultimos anos co fin de dotar todos os parques naturais da
comunidade dunha folla de ruta especifica e adaptada as stas necesidades e caracteristicas
particulares. De feito, actualmente son xa catro os PRUX aprobados definitivamente en
Galicia: o do Parque Nacional Maritimo-Terrestre das lllas Atlanticas, en decembro de 2018;
o do Parque Natural da Serra da Encifia da Lastra e o do Parque Natural do Invernadeiro,
ambos en xullo do ano pasado; e finalmente, o do monte Aloia.

Compre lembrar que os PRUX son ferramentas de ordenacion en que se detallan os
obxectivos e as pautas de xestidbn que rexen en cada espazo natural por un periodo de
tempo limitado. A vez, protexen e regulan os usos e aproveitamentos permitidos en cada
unha das zonas identificadas dentro dos parques e concretan as actuaciéns que se
desenvolveran en materia de conservacion, uso publico ou investigacion, entre outros.

O obxectivo xeral e comun a todos os plans reitores, por tanto, € garantir e manter o bo
estado dos habitats naturais e das especies de fauna e flora presentes nos parques, pero
tendo en conta tamén as exixencias econémicas, sociais e culturais de cada zona. Para a
consecucion destes obxectivos xenéricos, os PRUX recollen unha regulacion especifica de
usos e actividades, establecen unha zonificacién clara do territorio, con distintos niveis de
proteccion e tamén de restricions, e inclien un plan economico para dar soporte as
actuacions que se van desenvolver.

Asi mesmo, o PRUX tamén recolle como novidade un plan de emerxencias, que sera o
primeiro co que conte este parque natural e que busca optimizar a utilidade dos recursos
técnicos e humanos dispoiiibles nel, co obxectivo de controlar de forma rapida a evolucion
dunha eventual emerxencia e minimizar as suas posibles consecuencias.

O primeiro parque natural
Declarado en outubro de 1978, o monte Aloia foi o primeiro parque natural de Galicia e
tamén € o mais pequeno dos seis existentes, con 746 hectareas. Situado no limite sur da
serra do Galifieiro, un dos seus principais atractivos son as vistas panoramicas dos vales
dos rios Mifio e Louro. O punto mais elevado esta no alto de San Xiao (629 metros), o lugar
maéis visitado deste enclave.

As sUas particulares caracteristicas fan que, ademais dos obxectivos comins aos PRUX de
todos os parques, o documento tamén se fixe o reto de ampliar a proxeccion deste espazo
natural cara a sociedade para demostrar que é posible outra forma de relacién co medio.
Asi, aspira a convertelo nun bo exemplo de xestiébn da auga e dos habitats asociados, xa
qgue no Aloia nacen cinco correntes fluviais e tamén é unha zona de recarga de acuiferos.

Na mesma lifia, o PRUX resalta o potencial deste parque para postularse como un espazo
en que se desenvolven modelos de explotacion silvicola do monte comunal que, ademais de
ser rendibles e sustentables, tamén poden ser compatibles coa conservacion da
biodiversidade. De feito, a propiedade do monte Aloia esta atribuida a ddas comunidades de
montes vecifiais que contan co seu propio instrumento de ordenacion forestal. Ademais,
planificanse medidas orientadas a restaurar os habitats naturais do monte, o que contribuira
a diminuir o risco de incendios e a incrementar a resiliencia do conxunto fronte & ameaza do
lume.

Para acadar todos estes obxectivos, o decreto prevé un conxunto de medidas agrupadas
arredor de catro programas de actuacion: programa de conservacion da biodiversidade, a
paisaxe e o0 patrimonio cultural, destinado a preservar os habitats mais representativos e
protexer 0s ecosistemas mais vulnerables; programa de investigacion, seguimento e
avaliacion, co fin de actualizar datos basicos pero fundamentais sobre o medio biol6xico do
parque; programa de extension do uso publico que, partindo da premisa de que para
protexer hai que cofiecer, incide na necesidade de traballar na imaxe do monte Aloia como
un espazo natural valioso tanto a nivel local como rexional; e programa de mellora das
infraestruturas, instalacions e equipamentos que dan servizo ao pargue.

En canto & zonificacion, as catro zonas do PRUX de 2009 redlicense agora a tres: a de uso
limitado, que abrangue os territorios cun valor de conservacion alto, polo que 0 seu uso
publico queda restrinxido; a de uso compatible, con predominio dos medios antrépicos e
seminaturais, moi vencellados aos sistemas de aproveitamento tradicional; e a de uso xeral,
que tefien un valor de conservacion medio ou baixo e deben absorber, por tanto, a maioria
das actividades de recreo e lecer, co fin de reducir a presion sobre areas mais sensibles.

Modificacion obrigada do PORN de 2001

O novo PRUX, en todo caso, non fixa novas limitacions nin € mais restritivo ca o Plan de
ordenacion dos recursos nhaturais (PORN) do monte Aloia aprobado en 2001. Neste sentido,
o documento busca ante todo clarificar e sistematizar a normativa existente co fin de contar
cunha regulacién unica que compatibilice cada un dos usos permitidos coa conservacion da
biodiversidade deste espazo.

Por este motivo, o decreto ratificado hoxe polo Consello da Xunta non sé aproba o segundo
PRUX do monte Aloia, que entrara en vigor aos 20 dias da sua publicacion no Diario Oficial
de Galicia e tera unha vixencia de 10 anos; tamén modifica o decreto orixinal de aprobacién
do seu PORN, co fin de homoxeneizar as denominacions da zonificacion coas dos outros
parques naturais de Galicia, facilitando asi a sUa interpretacién, e adaptalas con maior
coherencia a realidade actual dos habitats e especies protexidas deste parque.

Programa econdmico, vixencia e entrada en vigor

De acordo coas previsions de usos e aproveitamentos cara ao futuro incluidas no novo
PRUX e os orzamentos reservados para a conservacion do parque natural, elaborarase un
programa economico-financeiro cunha vixencia minima de 10 anos para financiar as
actuaciéns correspondentes aos catro programas de actuacion.

Nas duas primeiras anualidades o investimento previsto ascende a 200.000 euros e
resérvase ao capitulo de xestiéon do uso publico do parque a contia mais importante (85.000
euros). O decreto, asi mesmo, tamén inclie o mandato de elaborar unha memoria
econdmica anual durante os restantes anos de vixencia do PRUX.

A XUNTA CULMINA O PROCESO DE MELLORA E OPTIMIZACION DO SERVIZO DE
INSPECCION AMBIENTAL COA APROBACION DUN NOVO DECRETO REGULADOR

= O Consello deulle o visto e prace esta mafid ao documento que completa,
unifica e actualiza todo o relacionado co exercicio desta funcion na
Comunidade

= Daselle traslado normativo ao traballo feito polo Goberno galego nestes ultimos
anos, que acometeu unha profunda transformacion do servizo con medidas
como o reforzo e a centralizacion da intervencion ambiental, a mellora da
formacion do persoal inspector e dos medios materiais ao seu alcance e a
elaboracion dun completo manual de funcionamento e organizacion interna

= Galicia é a Unica comunidade espafiola e unha das poucas rexibns europeas
gue conta desde 2018 cunha certificacion de recofiecemento internacional que
avala a excelencia e a calidade do servizo prestado nesta materia

O Consello da Xunta de Galicia aprobou hoxe o novo decreto regulador da inspeccion
ambiental de Galicia, un documento co que se clarifica, actualiza, unifica e completa o
réxime aplicable ao exercicio desta funcion inspectora no dmbito da comunidade. Deste
xeito, o Goberno autonémico culmina desde o punto de vista normativo o traballo realizado
nos ultimos anos co fin de mellorar e acometer unha profunda transformacion do servizo de
inspeccién ambiental galego, ata situalo a vangarda do pais e convertelo nun referente
dentro da UE.

Asi, entre os cambios introducidos mais recentemente, compre sublifiar o proceso de reforzo
e centralizacién do Servizo de Intervencion Ambiental, as melloras realizadas na formacién
dos inspectores, asi como nos medios materiais a sta disposicion, ou a redaccion, posta en
marcha e cumprimento dos primeiros plans plurianuais e programas de inspeccion.

En todo caso, o fito mais importante neste sentido foi a elaboraciéon en 2015 do Manual de
inspeccion ambiental de Galicia co obxectivo de dotar a Comunidade dunha guia clara e
especifica que abordase a organizacion, o funcionamento e os procedementos a seguir por
parte dos inspectores ambientais. O contido deste manual adecuouse &s previsions ditadas
tanto pola normativa comunitaria como pola estatal e ofrece un modelo organizativo
actualizado que, porén, ata o de agora non tifia o seu correspondente reflexo na normativa
autonomica.

Neste sentido, coOmpre lembrar que o desenvolvemento regulamentario da inspeccion
ambiental en Galicia se realizou a través dun decreto do ano 1995 e dunha orde de 1996.
Tras méis de 20 anos de vixencia, este marco legal quedou obsoleto e totalmente
desactualizado, non sO en relacion coa normativa espafiola e comunitaria basica senon

tamén con respecto a propia organizacion e ao funcionamento actuais da inspeccion
ambiental en Galicia, o que fixo necesario elaborar un novo decreto.

Entre os aspectos mais destacados da regulacion aprobada hoxe polo Consello compre
sublifiar que introduce neste ambito a funcion preventiva e aposta pola adopcidén de medidas
gue eviten os danos ambientais.

Asi, fronte ao enfoque represivo da meirande parte das normativas autonomicas en materia
de inspeccion ambiental, centrado na comprobacién das infraccions e dos danos xa
producidos, o novo decreto galego aposta de forma complementaria por implantar unha
cultura preventiva propia da regulacién mais moderna e actual.

Tameén incorpora as ultimas novidades da normativa comunitaria sobre prevencion e control
integrados da contaminacion, que recolle toda unha serie de obrigas respecto a necesidade
de realizar inspeccions as instalacions sometidas a autorizacion ambiental integrada (AAl) e
de elaborar plans e programas de inspeccién que comprendan estas instalacions. Galicia, de
feito, foi unha das poucas comunidades que conseguiu o obxectivo de realizar o control e as
inspeccions exixidas regulamentariamente as instalacions con AAl.

Asi mesmo, 0 novo texto regulador tamén actualiza os distintos ambitos e materias obxecto
da inspeccion ambiental, tendo en conta que non se recollian todas as instalacions nas
cales, na practica, xa se estan a realizar, e propén unha nova clasificacién por categorias
dos tipos de inspeccidns axustada aos criterios comunitarios.

En definitiva, a nova regulacion incide e plasma a nivel normativo a necesidade de que a
inspeccién ambiental de Galicia realice, tal e como esta a facer, un labor de control e
vixilancia daquelas actividades e instalacions susceptibles de afectar negativamente o
ambiente, pero tamén de concienciacion e informacién co obxectivo de prever e evitar
calquera dano ambiental, contribuindo asi a mellorar o comportamento ambiental das
actividades situadas ou que se desenvolvan en Galicia e fomentando & vez a informacién
publica e a participacion da sociedade na consecucion dos seus obxectivos.

Para logralo, o decreto recolle algunhas novidades respecto do texto anterior, como a obriga
de elaborar unha memoria anual na cal se avalien as inspecciéns realizadas, a regulacion
dos plans e programas de inspecciébn ambiental, a posibilidade de realizar actuaciéns
informativas ou o fomento da informacion publica, e impon a obrigatoriedade de que todos
estes documentos, entre outros, se pofian a disposicion dos cidadans.

Un servizo de inspeccion exemplar

A inspeccién ambiental de Galicia é, desde hai anos, pioneira en Espafa e sitlase a cabeza
do pais, colabora con outras comunidades a través do intercambio de informacion e
cofiecementos e participa activamente en programas da Rede Europea de Inspeccién
Ambiental (IMPEL) e en programas europeos twinning de formacién en materia de
inspecciéon ambiental en paises que pretenden entrar na UE.

Os labores de inspeccidbn ambiental realizanse seguindo 0s obxectivos e as lifias
estratéxicas indicadas no Plan de inspeccion ambiental (actualmente o Plan 2019-2024) e do
programa anual correspondente. Do seu cumprimento encarganse os inspectores do Servizo
de Intervencion Ambiental (nestes momentos un total de 16 persoas: oito da Direccion Xeral

de Calidade Ambiental e oito das xefaturas territoriais, dias por provincia), que reciben o
apoio e reforzo da Unidade Policial Autondmica de Galicia (UPA), con 40 axentes para a
realizacion de inspeccidéns ambientais.

Grazas a esta coordinacion, os inspectores ambientais da Xunta pddense centrar nos
obxectivos prioritarios indicados no Plan de inspeccion ambiental 2019-2024, que son
aguelas inspeccions que presentan maior complexidade desde o punto de vista técnico-
ambiental, o control do traslado transfronteirizo de residuos e as actividades con maior
incidencia sobre o ambiente.

Galicia € tamén a comunidade espafiola que dispon dun maior nimero de profesionais
dedicados exclusivamente a realizacion de inspeccions ambientais de actividades
industriais. A maior parte son inspectores seniors, polo que dispofien de ampla experiencia e
participan en redes de inspeccién ambiental da UE.

Ademais, desde decembro de 2018, Galicia é a Unica comunidade espafiola e unha das
poucas rexions de Europa que ten a certificacion de Sistema de Xestion de Calidade con
base nos requisitos establecidos na Norma ISO 9001:2015. Tratase dunha acreditacion de
recofiecemento internacional que certifica a excelencia do servizo prestado polos
inspectores galegos e permite a implantacion de procesos e estratexias orientados ao
incremento da eficacia e da eficiencia da entidade acreditada.

Balance do Plan 2013-2018

No marco do anterior Plan de inspeccién ambiental (vixente no periodo 2013-2018)
realizaronse arredor de 20.000 inspeccions na comunidade. Grazas a este labor, as
instalaciéns reaccionan moi rapidamente & emenda das desviacions que se atopan,
ademais, conseguiuse gue se involucren cada vez mais en introducir melloras ambientais e
na avaliacion de riscos para asi evitar accidentes ou diminuir os danos ambientais en caso
de que se produzan. Nestes ultimos anos, de feito, obsérvase unha diminucién do nimero
de inspecciéns por emerxencia, maioritariamente por mor de incendio e/ou verteduras de

hidrocarburos.

Asi mesmo, estase a apreciar unha mellora no comportamento ambiental dos distintos tipos
de instalacions, o que se reflicte nun menor nimero de expedientes sancionadores abertos,
e tamén se estd a incentivar que as actividades que se vifian exercendo sen a preceptiva
autorizacion soliciten a sta obtencion.

O CONSELLO DA XUNTA DE GALICIA APROBA O PLAN ANUAL 2020 DA
COOPERACION GALEGA CUN ORZAMENTO DE 6,6 MILLONS DE EUROS, UN 18 %
MAIS CA EN 2019

= O Goberno galego cumpre co compromiso do IV Plan director da cooperacién
galega 2018-2021 de garantir un crecemento anual deste programa igual ou
superior ao 11,4 %

= O plan anual xa foi aprobado por unanimidade o pasado 25 de novembro polo
Consello Galego de Cooperacion para o Desenvolvemento

O Consello da Xunta aprobou hoxe o Plan anual 2020 da cooperacion galega para o
desenvolvemento, que conta cunha dotaciéon orzamentaria de 6,6 millons de euros, o que
sup6n un incremento de mais dun millon de euros respecto ao ano pasado. Con este
aumento do 18,47 % no orzamento, a Xunta enmarcase no IV Plan director da cooperacion
galega 2018-2021 e da cumprimento aos compromisos adquiridos para garantir un
crecemento anual deste programa igual ou superior ao 11,4 %.

O plan xa conta co visto e prace do Consello Galego de Cooperacién para o
Desenvolvemento (Congacode), que aprobou por unanimidade o documento na sua reunién
do pasado 25 de novembro.

Entre as actuacions incluidas no plan destacan as tradicionais convocatorias publicas
bianuais de concorrencia competitiva. Asi, publicaranse as convocatorias de subvencions
para proxectos de cooperacidén no exterior das ONG, de educacion para o desenvolvemento
e a cidadania global ou de acciébn humanitaria, ademais da convocatoria de seis bolsas de
formacion de persoas expertas en cooperacion.

Tameén se asinaran convenios de colaboracion coa Coordinadora Galega de ONGD, o Fondo
Galego de Cooperacién e Solidariedade ou a Axencia Espafola de Cooperacion
Internacional para o Desenvolvemento (AECID), e manterase a lifla de axuda humanitaria e
de emerxencia a través do acordo con Farmamundi, a Asociacion Solidariedade Galega co
Pobo Saharaui (Sogaps) e as axencias das Nacions Unidas ACNUR e UNRWA.

Ademais, levarase a cabo a oitava edicion do programa de Educacién para o
Desenvolvemento “Cooperacion galega: o mundo que queremos”, enmarcado no Plan
Proxecta da Conselleria de Educacion, Universidade e Formacion Profesional, no cal a
Xunta colabora coas entidades Solidariedade Internacional de Galicia, Agareso e Asemblea
de Cooperacion pola Paz.

Do mesmo xeito, seguirase co convenio coas tres universidades galegas para a
consolidacion da Rede Galega de Cooperacion Universitaria para o Desenvolvemento.
Nesta lifia, impartirase ademais unha nova edicion do curso monografico A Axenda 2030
para o desenvolvemento sustentable e a sia implementacién nas administracions publicas,
gue forma parte do Plan de formacién da Escola Galega de Administracions Publicas

(EGAP) para 2020 e que ir4 dirixido a persoal da Administracién autonémica e local e das
tres universidades galegas.

O plan anual dard continuidade a lina de transferencia tecnoloxica para a mellora da
diversificacion produtiva en materia de pesca e acuicultura, cun novo acordo con Anfaco-
Cecopesca no marco da iniciativa de desenvolvemento do sector acuicola na baia
de Sechura, en Peru.

Do orzamento total do programa, uns 2.729.899 euros destinaranse a dar cumprimento ao
financiamento dos proxectos aprobados en 2019 e que tefien continuidade no 2020.

A XUNTA IMPULSARA A COMPETITIVIDADE DOS PARQUES EMPRESARIAIS
GALEGOS A TRAVES DE NOVAS AXUDAS PARA REFORZAR AS SUAS REDES
DE DISTRIBUCION ELECTRICA

= Esta convocatoria sumase as de mellora de infraestruturas e creacion de viveiros
da Conselleria de Economia, Emprego e Industria, 0 que permite incrementar nun
42 %, ata os 7,9 M€, as axudas aos poligonos industriais

= Os novos apoios pretenden cubrir con seguridade as demandas enerxéticas das
empresas que albergan mediante redes coa capacidade adecuada para que as
compafias poidan medrar e contar cun servizo de calidade

= Os concellos emprendedores teran prioridade & hora de acceder a estas tres
convocatorias

A Xunta de Galicia mantén o seu compromiso coa mellora das infraestruturas e os servizos
dos parques empresariais galegos e, segundo se informou hoxe no Consello, nas préximas
semanas abriranse un total de tres convocatorias de axudas cun orzamento global de 7,9 M€
co que se agardan mobilizar preto de 10 M€ e apoiar unha trintena de iniciativas. Deste
xeito, os poligonos industriais axudaran a que as empresas xa instaladas ganen en
competitividade e contribuirdn a captacién de novos investimentos industrias en Galicia.

A principal novidade é a oferta dunha nova lifia de apoios para o reforzo e a extension das
redes de distribucién eléctrica (ampliacién de potencia da subministracion eléctrica), a cal se
destinaran 4,4 M€ entre 2020 e 2021. O obxectivo € cubrir a necesidade dos parques
empresariais galegos de contar cun abastecemento de enerxia eléctrica a través de redes
de distribucién que acheguen seguridade e calidade as demandas das empresas instaladas.
Asi, apoiarase que 0s parques conten con redes coa capacidade adecuada para que as
compaifiias, tanto actuais como as gue se asenten no futuro, poidan medrar e ter un servizo
de calidade.

A intensidade da axuda sera dun 80 % ata un maximo dun millon de euros por solicitude
(cada parque podera presentar unha solicitude a través do concello en que estea instalado).

Mellores infraestruturas nos poligonos

Por outra parte, a Xunta volverAd convocar as axudas destinadas a mellora das
infraestruturas dos parques industriais cun orzamento de 2,5 M€. O Goberno autonémico
financia a través desta actuacion ata un maximo do 80 % do custo global dos proxectos dos
plans presentados polos concellos para implantar nos parques empresariais plantas de
depuracion de augas, incluidos os colectores con vertedura & depuradora municipal, e/ou
instalar sistemas de seguridade e vixilancia e de proteccién destinados a loita contra
incendios e contra o roubo de cable. Tamén se apoiaran proxectos referidos & mellora de
infraestruturas viarias, tanto de acceso como interiores, asi como a xestion de residuos. A
axuda maxima sera de 120.000 euros por solicitude, que alcanzara os 138.000 euros para
os concellos procedentes de fusidéns ou agrupacions de concellos.

Creacion de viveiros industriais

Finalmente, con respecto ao programa para financiar a creacion de viveiros industriais, a
Conselleria de Economia, Emprego e Industria investira un millon de euros nesta actuacion
coa cal apoia todos o0s gastos necesarios para a construcion, reforma e/ou equipamento
interior de naves industriais co fin de crear un viveiro empresarial. O financiamento alcanzara
como maximo o 80 % do custo total do proxecto e o limite do apoio sera de 240.000 euros
por solicitude.

Con este conxunto de medidas -que supofien un incremento do orzamento dun 42 % con
respecto ao do ano 2019-, o Goberno autonémico busca fortalecer o tecido empresarial e
mellorar as infraestruturas da Comunidade impulsando a sta competitividade. Ademais, fara
mais atractivos 0s parques empresariais e 0s viveiros industriais a hora de captar a chegada
de novas empresas a Galicia.

Este obxectivo enmarcase na aposta que a Xunta realiza para potenciar a industria a través
de iniciativas como a Lei de implantacibn empresarial e a figura dos concellos
emprendedores. De feito, estes terdn prioridade a hora de acceder as axudas das tres
convocatorias e outorgaraselles unha maior puntuacion nos criterios de valoracion.

A XUNTA ACTIVARA NAS PROXIMAS SEMANAS AXUDAS QUE SUMAN 67 M€
PARA QUE O TECIDO EMPRESARIAL GALEGO AVANCE CARA A SUA
TRANSFORMACION DIXITAL E NO MODELO DA INDUSTRIA 4.0

= A Conselleria de Economia, Emprego e Industria buscara con estas convocatorias
impulsar unha Galicia mais innovadora e competitiva, a0 mesmo tempo que se
crea emprego de calidade

= Entre os programas que se pofien en marcha por primeira vez, atopase a iniciativa
Maquinaria 4.0, que permitira xerar na Comunidade provedores neste eido

= Os hubs de innovacion dixital e os centros de fabricacion avanzada facilitaran as
pemes 0 acceso a catalogos de servizos relacionados coa transformacion dixital e
a infraestruturas que non serian posibles sen ese espirito de colaboracion

= Poranse en marcha novas convocatorias de programas consolidados como os
proxectos Industria 4.0, ReAcciona, unidades mixtas de investigacién e Innova
Peme

= Os centros tecnoléxicos e de cofiecemento contaran con 5 milléns de euros para
desenvolver infraestruturas orientadas & mellora da sta excelencia investigadora e
da statransferencia de cofiecemento ao tecido produtivo

= As pequenas e medianas empresas galegas que leven a cabo novos investimentos
disporan dun programa dotado con 9 M€ que busca potenciar o emprego e a
culturainnovadora

= A industria forestal sera a beneficiaria de programas especificos por un total de
12,4 millbns de euros, cos cales podera impulsar a sUa innovacién e o0s
investimentos tecnoléxicos

A Xunta de Galicia, a través da Conselleria de Economia, Emprego e Industria, activara nas
proximas semanas programas que suman preto de 67 millébns de euros co obxectivo de
impulsar a transformacion dixital do tecido empresarial galego e o0 modelo da Industria 4.0.
Tratase de iniciativas das que se poderan beneficiar tanto as empresas, especialmente as
pemes, como 0s centros tecnoldxicos.

Estas convocatorias de axudas que se empezaran a publicar de xeito inmediato no Diario
Oficial de Galicia (DOG) —e as que se lles sumaran outras iniciativas a longo de todo o ano—
enmarcanse na axenda Industria 4.0 e na Estratexia de especializacion intelixente (RIS3), as
follas de ruta coas cales se impulsa unha Galicia mais innovadora e competitiva a través do
seu tecido empresarial, ao mesmo tempo que se busca crear emprego de calidade.

Entre os programas que se pofien en marcha por primeira vez atOpase a iniciativa
Maquinaria 4.0 que, cunha dotacion de 2 millons de euros, xerara provedores fortes no eido
da fabricacion de maquinaria e outros bens de equipamento que poidan servir ao tecido
empresarial galego. Nesta edicion prevese apoiar arredor de cinco proxectos que xeren
solucions que non se estean a producir na Comunidade.

Tamén son innovadores 0s apoios para o desenvolvemento de centros de fabricacion
avanzada, cunha dotacion de 16 millons de euros ata 2022. Buscase asi a creacion de

espazos para a prestacion de servizos que non serian rendibles sen ese espirito de
colaboracion entre diferentes axentes. Poderanse xerar, entre outras infraestruturas, centros
de ensamblaxe, loxistica e recursos tecnoloxicos, espazos maker de fabricacion compartida
ou o acondicionamento especializado de solo industrial.

De xeito paralelo, Galicia continia co desenvolvemento de dous hubs de innovacién dixital,
que funcionardn como un catdlogo de servizos no cal conflien todos os recursos
relacionados coas tecnoloxias asociadas a transformacion dixital que se ofertan ao tecido
empresarial. Asi, neste 2020, a Xunta destinard 7 millons de euros a apoiar as iniciativas
Factories of the future (Fabricas do futuro), liderada polo Cluster de Empresas de
Automocion de Galicia (Ceaga) e centrada na internet das cousas e a intelixencia artificial; e
Datalife, liderada polo Cluster Tecnoloxico Empresarial das Ciencias da Vida (Bioga) e que
pon o foco no manexo de grandes cantidades de informacién (big data).

Entre os programas xa consolidados e que tamén fomentan a colaboracion no eido da
transformacion dixital activarase a cuarta convocatoria dos proxectos Industria 4.0, que
impulsard cun orzamento de mais de 4 millons de euros iniciativas colectivas coordinadas
por organismos intermedios de caracter sectorial que permitirAn seguir avanzando no
desenvolvemento en Galicia da fabrica intelixente e conectada en sectores estratéxicos da
economia.

Co obxectivo de que as empresas conten co asesoramento adecuado & hora de desenvolver
0s seus proxectos de mellora, porase en marcha unha nova edicion do programa
ReAcciona, que ofrece servizos centrados en eidos como o desenvolvemento estratéxico, a
profesionalizacion, a innovacion e a adopcién de solucions de dixitalizacion. Esta iniciativa
conta cunha asignacién orzamentaria de 3,4 millons de euros.

Ademais, as pemes galegas que desenvolvan proxectos de investimento contaran cun
programa de apoios do Igape dotado con 9 milléns de euros que busca potenciar o
mantemento e a creacion do emprego, asi como a innovacion. A axuda podera chegar ata o
30 % dos investimentos subvencionables.

Innova Peme e unidades mixtas de investigacion

Outra das iniciativas que se activaran nas proximas semanas sera unha nova edicién do
programa Innova Peme que organiza a Axencia Galega de Innovacion (Gain) e a través do
cal se levan a cabo actividades integradas en plans de innovacion que desenvolveran as
pequenas e medianas empresas. Buscase asi mellorar a sua capacidade de innovacion, a
sia competitividade e tamafio de mercado, a0 mesmo tempo que se potencia a
investigacion e o investimento en I+D+i. O investimento publico neste caso sera de 2,7
millons de euros e a intensidade de axuda serda do 50 %, con axudas de entre 40.000 e
100.000 euros.

Para impulsar a innovaciéon empresarial é fundamental a colaboracion das compafias cos
centros tecnol6xicos e de cofiecemento, un eido no cal xogan un papel fundamental as
unidades mixtas de investigacion (UMI). Este ano poranse en marcha ddas novas

convocatorias para, dunha banda, consolidar as UMI xa existentes e, por outra, impulsar a
creacion de novos proxectos deste tipo. En total, contaran con 5 milléns de euros.

Do mesmo xeito, Gain tamén activara unha nova edicion das axudas para equipamentos de
centros tecnoldxicos e de apoio ao cofiecemento, dotada con 5 millbns de euros. O
obxectivo é fortalecer este tipo de centros mediante infraestruturas orientadas a mellora da
excelencia innovadora do centro e das suas tarefas de transferencia ao tecido produtivo.

Industria forestal

Por outra banda, a industria forestal contara un ano mais con programas especificos. Nesta
ocasion suman apoios por valor de 12,4 M€. Asi, a Axencia Galega da Industria Forestal
(Xera) pora en marcha unha orde de axudas dotada con 10,4 millébns de euros para realizar
investimentos en tecnoloxias forestais, procesado, mobilizacion e comercializacion de
produtos forestais. Activarase asi mesmo un programa por 2 milléns de euros destinado as
empresas da segunda transformacion da madeira e ao sector contract, co que se apoiaran
os investimentos dirixidos a valorizacion, potenciacion, innovacion e mellora neste eido.

EDUCACION DESTINA PRETO DE 4.000 ESPECIALISTAS A ATENCION INCLUSIVA,
O QUE SUPON UN INCREMENTO DO 22 % EN SEIS ANOS

= Os recursos educativos, a colaboracion con entidades especificas, os tipos de
escolarizacions segundo as especificidades de cada caso ou a formacion docente,
entre outros, fan que Galicia sexa a comunidade autbnoma mais inclusiva do
Estado

» De cara ao futuro, a Conselleria esta traballando na actualizaciéon da normativa de
atencion a diversidade, na unificacion de criterios de avaliacion por parte dos
servizos de orientacién e na especializacion dos centros de educacion especial,
entre outras medidas

A Conselleria de Educacién, Universidade e Formacion Profesional presentou ante o
Consello da Xunta de Galicia o informe Galicia como referente na escola inclusiva. Situacion
actual e perspectivas, no cal se da conta do balance de accidns levadas a cabo neste campo
asi como das lifias de traballo futuro para afianzar os logros acadados. Compre lembrar que
Galicia continta a ser hoxe a CA mais inclusiva do Estado, co 92,7 % de alumnado con
necesidades especificas de apoio educativo escolarizado en centros ordinarios, segundo 0s
ultimos datos do Ministerio de Educacion.

No presente curso escolar hai preto de 4.000 profesionais dedicados & atencion a
diversidade nos centros escolares galegos, o que supdén un incremento deste persoal en
mais dun 22 % con respecto aos 3.225 que habia no curso 2013-14. Esta cifra engloba
principalmente especialistas en pedagoxia terapéutica (PT) e en audicion e linguaxe (AL),
orientadores, coidadores e especialistas en linguaxe de signos e de atenciébn a nenos con
discapacidade visual, aos cales hai que engadir tamén un total de 30 equipos de orientacion
especifica (EOE), que son os encargados de avaliar cada caso particular nos centros
educativos.

Ademais de todos estes especialistas, compre pofier en valor o traballo de colaboracion e
coordinacion que se vén facendo desde a Conselleria cunha trintena de entidades e
colectivos especializados nos ambitos da integracibn de nenos con determinadas
condiciéns, ou da atencion as discapacidades fisicas e psiquicas (como Down Galicia, Once,
Unicef, Amicos, Anedia, Cogami, Paidea, Ingada, etc). Grazas a estes convenios, un total de
1.184 centros e mais de 21.000 alumnos se beneficiaron desta colaboracion -ben a través de
atencion directa, ben como participante en actividades de sensibilizacion- no pasado curso
2018-19.

Outro dos aspectos en que se esta a facer especial fincapé desde a Conselleria de
Educaciéon é na formaciéon dos profesionais, co fin de prestar unha atencion adecuada as
distintas casuisticas. Neste senso, dentro do Plan de formacion permanente do profesorado,
0 pasado curso 2018-19, un total de 186 centros educativos traballaron a lifla especifica de
escola inclusiva e atencion a diversidade, formaronse mais de 16.500 profesores no modulo
ICI (lgualdade, convivencia e inclusion), desenvolvéronse 877 accidns enmarcadas nos

contratos-programa na lifia de convivencia, diversidade e promocion da igualdade e 385 en
Plans Proxecta.

Asi mesmo -a través das Enapas, Escolas de nais e pais- levaronse a cabo 350 actividades
formativas nas cales participaron arredor de 7.500 persoas.

Ademais, por primeira vez en 2019 instauraronse os premios de boas practicas inclusivas,
aos cales optaron 45 centros das etapas de infantil e primaria e 29 centros de ESO,
bacharelato, FP, adultos e de educacién especial.

Retos para o periodo 2020-2025

A Conselleria de Educacion esta traballando na definicion dos novos retos en inclusion para
o0 periodo 2020-25, enmarcados no novo programa Edulnclusion e que supofien, entre
outras medidas, a actualizacion da actual normativa de atencion & diversidade co obxectivo
da sta mellora e adaptacion, a unificacién de criterios na actuacién dos servizos de
orientacion, a especializacion dos centros de educacion especial (CEE), as guias para a
inclusibn e a convivencia ou o fomento dos deportes inclusivos, coa participacion do
alumnado con necesidades especificas de apoio educativo neste tipo de actividades.

No ambito normativo, hoxe en dia hai constituido un grupo de traballo formado por
especialistas dos equipos de orientacion especifica (EOE), por inspectores con
especialidade en orientacion educativa e coordinadores dos EOE, co fin de actualizar toda a
lexislacion neste campo, de xeito que se dea unha maior e mellor resposta a cada situacion.

Asi mesmo, este mes vaise comezar a traballar na unificacién de criterios na actuacion dos
servizos de orientacion. Neste caso o obxectivo € definir unhas pautas obxectivas en canto &
deteccion, identificacion e intervencion nos casos de necesidades especificas de apoio
educativo. Tratase, por tanto, de facilitarlles aos profesionais unhas ferramentas que lles
permitan unificar actuacions na realizacion das avaliacions psicopedaglxicas e a
elaboracién dos informes; asi como que reciban formacion especifica adaptada as
necesidades presentadas.

Tamén se vai pér en marcha un plan de choque formativo para as persoas especialistas na
atencion a diversidade e para familias, que estara dirixido a especialistas dos EOE, dos
departamentos de orientacién (especialistas en pedagoxia terapéutica e en audicion e
linguaxe) e a persoal non docente (intérpretes de lingua de signos, persoal auxiliar coidador
e educador). O obxectivo € a actualizacion cientifica e especifica das persoas especialistas
na atencion a diversidade, compartir boas practicas e crear redes de colaboracion.

Finalmente, outra das liflas é seguir avanzando na elaboracién de guias e recursos que
reforcen a inclusion educativa e a atencion a diversidade, asi como de protocolos como o de
dislexia, o de apoio condutual positivo, de atencién ao alumnado con paralise cerebral, o de
atencion ao alumnado con trastorno especifico da linguaxe e de atencion ao alumnado con
trastorno de aprendizaxe non verbal.

A XUNTA FORMOU O PASADO ANO A CASE 4.000 PROFESIONAIS DO AGRO
EN PRACTICAS INNOVADORAS E DE I+D A TRAVES DE 211 ACCIONS

= O orzamento destinado para este plan no 2019 foi superior aos 330.000 euros,
para o ano 2020 increméntase nun 48 %, ata os case 500.000 euros

= O principal obxectivo do plan foi ampliar a formacion e os cofiecementos dos
traballadores dos sectores agrario, gandeiro, agroalimentario e forestal para
mellorar a eficacia e eficiencia das suas explotacions

= A Xunta de Galicia tamén oferta un plan de formacién con varios graos medios
e superiores nos distintos centros da conselleria, ademais de formacion
continua ao persoal do sector agropecuario con cursos de teméatica variada

» Estes datos amosan a clara aposta da Xunta pola formacion, de cara a contar
cun sector agropecuario e forestal mais profesionalizado

O Consello da Xunta de Galicia avaliou hoxe un informe da Conselleria do Medio Rural
sobre o Plan de transferencia tecnoloxica para o apoio as actividades de demostracion e de
informacion ao agro galego, que permitiu desenvolver un total de 211 acciéns ao longo do
ano 2019 e das que se beneficiaron case 4.000 profesionais do rural.

O principal obxectivo do plan, que contou cun orzamento superior aos 330.000 euros, foi
impulsar o desenvolvemento de actividades de demostraciéon e informacion, co fin de
mellorar os cofiecementos e a capacitacion dos traballadores dos sectores agrario, gandeiro,
agroalimentario e forestal en todo o relacionado cos aspectos técnicos e econdmicos das
stas actividades. Tamén se beneficiaron deste plan as persoas mozas e as mulleres
incorporadas ao medio rural galego. Asi, para o vindeiro ano estan orzados case 500.000
euros para levar a cabo outras tantas actividades, o que supdn un incremento dun 48 %.

A tematica das actividades estivo preferentemente relacionada coa mellora da produtividade
nos sistemas agropecuario e forestal, incluidas as producions silvopastorais, cos métodos de
producion agricola compatibles co mantemento do medio e coa xestion técnico-economica
das explotacions. Tamén se abordou a informacién e divulgacién sobre novas tecnoloxias,
para que 0s usuarios puidesen incorporar practicas innovadoras e iniciativas de [+D como
elemento basico de competitividade das suas empresas.

Entre as acciéns desenvolvidas destacan as xornadas técnicas e talleres de practicas,
ademais de demostracions en campos de ensaio e a explicacién e presentacién de varios
tipos de cultivos agricolas e forestais. As actuacions estiveron xestionadas pola Axencia
Galega da Calidade Alimentaria (Agacal), dependente do Medio Rural, e organizadas por
diversas unidades da conselleria como foron as oficinas agrarias comarcais, os distritos
forestais, os centros de formacidén e experimentacion agraria ou 0s centros de investigacion
forestal, entre outros.

Compre sinalar que, ademais deste Plan de transferencia tecnoldxica, a Conselleria do
Medio Rural ten cada ano un plan de formacion que leva a cabo nos distintos centros de

formacion (CFEA de Guisamo, CFEA de Sergude, CFEA de Becerrea, CFEA de Monforte de
Lemos, CFEA Pedro Murias e o CFEA de Lourizan), onde se imparten varios graos medios e
superiores. Ademais, tamén ten un plan de formacion continua ao persoal do sector
agropecuario, con cursos de tematica variada. Esta ampla oferta evidencia a clara aposta da
Xunta pola formacion, de cara a contar cun sector agropecuario e forestal mais
profesionalizado.

